
Abstrak

Kerajaan Malaysia telah menggalakkan sektor pembinaan perumahan
lestari untuk mengamalkan praktis pengukuran ekonomi secara
menyeluruh bagi memastikan projek disiapkan mengikut tempoh masa
yang ditetapkan, berkualiti, mesra alam, dan mencapai kos yang lebih
efektif. Namun, praktis ini masih terhad kepada pengetahuan dan
pengalaman yang rendah, pengukuran elemen kos yang kurang tepat,
keterbatasan data, perubahan dasar, serta ketidakpastian data pasaran
dalam kalangan pemaju. Oleh itu, objektif kajian ini adalah untuk
mengenalpasti permasalahan praktis pengukuran ekonomi dan langkah
penyelesaiannya serta mengkaji hubungan antara permasalahan utama
dengan langkah penyelesaian permasalahan utama bagi praktis
pengukuran ekonomi terhadap projek pembinaan perumahan lestari.
Kajian ini menggunakan kaedah kuantitatif dengan borang soal selidik
berstruktur diedarkan secara atas talian dan fizikal kepada 52 syarikat
pemaju perumahan di Selangor dengan maklumbalas sebanyak 88.46%.
Data dianalisis menggunakan statistik deskriptif iaitu frekuensi, min
serta korelasi bagi mencapai semua objektif kajian dengan perisian
SPSS. Objektif pertama menunjukkan permasalahan tertinggi adalah
kekurangan pengalaman dan pengetahuan. Objektif kedua
menunjukkan bahawa pemantauan berterusan dan strategik
merupakan strategi penyelesaian tertinggi dan objektif ketiga
menunjukkan bahawa hubungan masalah utama iaitu kesulitan
mentafsir nilai tambah lestari dengan strategi penyelesaian iaitu
memperoleh platform data lebih cepat adalah yang paling signifikan.
Kesimpulannya, kajian ini dapat meningkatkan pemahaman pemaju
perumahan mengenai konsep ekonomi dalam pembangunan
perumahan lestari, yang seterusnya membolehkan mereka

mengaplikasikan strategi penyelesaian praktikal untuk mengatasi
cabaran dan mengoptimumkan keberkesanan projek. Pemaju juga dapat
membuat keputusan yang lebih bijak dan strategik, seterusnya
mengurangkan risiko ekonomi dan meningkatkan manfaat jangka
panjang dalam pembangunan perumahan lestari dengan penerapan
pengukuran ekonomi yang lebih baik.

Keywords Abstract
Economic measurement, housing The Malaysian government has promoted the adoption of sustainable
project, practice, sustainable housing construction practices to incorporate comprehensive

economic measurement practices, ensuring that projects are
completed within the designated time frame, that they maintain high
quality, that they are environmentally friendly, and that they achieve
more cost-effective outcomes. However, these practices remain
limited due to insufficient knowledge and experience, inaccurate cost
element measurements, data limitations, policy changes, and market
data uncertainties among developers. Thus, this study aims to identify
the challenges related to economic measurement practices, propose
solutions, and examine the relationship between key issues and their
respective solutions in the context of sustainable housing construction
projects. This study employs a quantitative approach, utilising a
structured questionnaire distributed online and physically to 52
housing development companies in Selangor, with a response rate of
88.46%. Data were analysed using descriptive statistics, including
frequency, mean, and correlation analysis, to meet the study's
objectives using SPSS software. The first objective reveals that the
highest issue is the lack of experience and knowledge. The second
objective indicates that continuous and strategic monitoring is the
most effective solution strategy. The third objective demonstrates that
the relationship between the major problem, difficulty in interpreting
the sustainable added value, and the solution strategy of acquiring
faster data platforms is the most significant. In conclusion, this study
enhances the understanding of housing developers regarding
economic concepts in sustainable housing development, enabling
them to apply practical solutions to overcome challenges and optimise
project effectiveness. Developers can also make more informed and
strategic decisions, thereby reducing economic risks and enhancing
long-term benefits in sustainable housing development by
implementing better economic measurement practices.

1. Pendahuluan

RumahHQ (2024) menyatakan bahawa projek perumahan lestari merupakan sebuah struktur yang dirancang,
dibina, diubah, diurus atau digunakan semula untuk menjimatkan sumber dan menjimatkan wang semasa
kitaran hayat rumah. Ciri-ciri rumah lestari direka bentuk menggunakan teknologi dan elemen semulajadi
mesra alam, penjimatan serta pembaharuan tenaga (Buys et al, 2005). Amalan pengukuran ekonomi oleh
pemaju terhadap projek perumahan lestari bertujuan menilai kejayaan dan kelestarian projek dalam jangka
masa panjang. Pemaju perlu memasukkan metrik dan alat pengukuran yang merangkumi aspek ekonomi
seperti kos pembinaan, nilai harta tanah, dan penjimatan tenaga dalam jangka masa panjang, disamping
mengambilkira impak sosial dan alam sekitar (Hashim, 2010).

Menurut Yee, Jung & Yik (2023) dan Aliagha et al. (2013), Malaysia mengalami peningkatan permintaan
yang ketara dalam pembangunan bangunan hijau. Pengesahan Green Building Index (GBI) sebagai alat
penilaian fasa reka bentuk dan penyelesaian serta pengesahan penilaian (CVA) telah menunjukkan tahap
kesediaan Malaysia dalam menerapkan piawaian kelestarian yang lebih tinggi dalam industri pembinaan.
Pengukuran ekonomi terhadap pembinaan projek perumahan lestari melibatkan pemahaman yang mendalam
akan hubungan antara pembangunan ekonomi, kelestarian alam sekitar, dan kesejahteraan sosial (Rahim,
2021; Said et al.,, 2013). Fokus utama dalam pembangunan projek perumahan adalah pada aspek teknikal dan
keuntungan jangka pendek seperti penjualan unit. Namun, dengan pertumbuhan kesedaran akan impak
lingkungan dan sosial pembangunan, terutama dalam konteks peningkatan urbanisasi dan perubahan iklim

global, pentingnya mengukur aspek ekonomi jangka panjang dalam pembangunan lestari (United Nations,
2023). Praktis ini termasuk penggunaan teknologi hijau, peningkatan nilai hartanah disebabkan kualiti dan
kelestarian bangunan, serta kontribusi terhadap pembangunan komuniti setempat dan penciptaan lapangan
kerja yang berkelanjutan (Kumar & Shobana 2024; Jones, 2021). Selain itu, pengukuran ekonomi projek
perumahan lestari juga melibatkan pemahaman aspek keberlanjutan yang relevan dengan konteks
penggunaan teknologi dan inovasi untuk mencapai matlamat pembangunan lestari yang holistik (Gundogan,
2018; Abidin, 2013).

Masalah utama dalam pengukuran ekonomi perumahan lestari terletak pada ketiadaan kerangka kerja
yang komprehensif dan tidak diterapkan secara universal (Sunaili et al, 2024). McDonough (2002)
menegaskan pentingnya pengukuran ekonomi jangka panjang dalam menilai keupayaan perumahan lestari,
sementara Zulkepli (2020) menunjukkan bahawa kelestarian sering diberi fokus kepada aspek persekitaran
dan sosial, tanpa mengambil kira kesan ekonomi jangka panjang, Said et al. (2013) serta Jarahi et al. (2024)
mencatatkan kesukaran dalam mengukur kesan ekonomi jangka panjang, terutamanya berkaitan kos operasi,
nilai tambah ekonomi, dan kesan sosial. Kajian Ahmad Bustamam, Abdul Manaf & Abdul Wahab (2020)
mendapati langkah pengukuran ekonomi masih belum berkesan dalam kalangan pemaju, manakala Sunaili et
al. (2024), Gundogan (2018), Azmi et al. (2016), dan Abidin (2013) menunjukkan kekurangan latihan serta
pengetahuan mengenai pengukuran ekonomi dalam pembinaan perumahan lestari. Mavi et al. (2021)
mendapati bahawa penyelidikan hanya memberi perhatian kepada hubungan jangka pendek antara ekonomi
dan komuniti, tanpa menilai strategi penyelesaian masalah secara komprehensif. Kesimpulannya, seperti yang
disarankan oleh Jarahi et al. (2024), Sunaili et al. (2024), Reid (2023), Mavi et al. (2021), Ahmad Bustamam,
Abdul Manaf & Abdul Wahab (2024), Zulkepli (2020), Gundogan (2018), Azmi et al. (2016), Said et al. (2013),
Abidin (2013), dan McDonough et al (2000), pengukuran kelangsungan perumahan lestari adalah tugas
kompleks yang memerlukan pendekatan ekonomi jangka pendek dan panjang yang holistik serta peningkatan
kesedaran.

Terdapat tiga objektif dikenalpasti bagi mencapai matlamat kajian ini iaitu mengenalpasti permasalahan
praktis pengukuran ekonomi terhadap projek pembinaan perumahan lestari. Mengenalpasti strategi yang
dapat diambil bagi menyelesaikan masalah dalam praktis pengukuran ekonomi terhadap projek
pembinaan perumahan Lestari dan mengkaji hubungan antara permasalahan utama dengan strategi
penyelesaian utama bagi praktis pengukuran ekonomi terhadap projek pembinaan perumahan lestari.
Kajian ini juga mempunyai 2 hipotesis kajian, antaranya adalah seperti H0: Tiada hubungan signifikan
antara permasalahan utama dengan strategi penyelesaian masalah utama bagi praktis pengukuran ekonomi
terhadap projek pembinaan perumahan lestari. Hipotesis yang kedua pula adalah H1: Terdapat hubungan
signifikan antara permasalahan utama dengan strategi penyelesaian masalah utama bagi praktis
pengukuran ekonomi terhadap projek pembinaan perumahan lestari.

Skop kajian ini memfokuskan penggunaan pengukuran ekonomi kelestarian dalam pembinaan rumah
lestari yang diperkenalkan oleh Lembaga Pembangunan Industri Pembinaan (CIDB) berdasarkan Index
Bangunan Hijau (GBI) kerana ia penting dalam industri pembinaan berasaskan kelestarian (Ahmad & Hamid,
2019). Fokus kajian tertumpu di negeri Selangor kerana Kerajaan Negeri Selangor telah melakukan inisiatif
projek Rumah Selangorku berkonsepkan kelestarian kepada pemaju perumahan (Lembaga Perumahan dan
Hartanah Selangor, 2024). Responden yang terlibat dalam kajian ini adalah pemaju perumahan kerana mereka
adalah pihak utama yang memainkan peranan merancang, membangun, dan mengurus projek-projek
perumahan, serta menyediakan pelbagai kemudahan dan perkhidmatan dalam pembangunan kawasan
perumahan (Institut Penyelidikan Khazanah, 2019; Ahmad & Hamid, 2019). Mereka juga adalah pemaju
perumahan yang berdaftar di bawah Suruhanjaya Syarikat Malaysia (SSM) yang merupakan keperluan
perundangan Malaysia yang membuktikan syarikat pemaju tersebut beroperasi secara sah (Suruhanjaya
Syarikat Malaysia, 2016).

Pengukuran ekonomi terhadap projek pembinaan rumah lestari mampu mengambilkira setiap aspek
untuk jangka masa yang panjang. Kajian ini juga dapat memberi panduan kepada pihak pemaju perumahan
dalam penambahbaikan dari segi kerja yang dilaksanakan dalam projek rumah lestari dengan mengambil berat
mengenai aspek ekonomi lantas menepati strategi penyelesaian yang berkesan. Di samping itu, kajian ini juga
boleh menjadi panduan untuk digunakan masa depan kepada ahli akademik dan penyelidik dalam membuat
kajian berkaitan dengan pengukuran ekonomi terhadap projek pembinaan perumahan lestari. Secara
keseluruhan, kajian ini berkepentingan memberi panduan, ilmu pengetahuan dan pemahaman baharu tentang
pengukuran ekonomi dalam projek pembinaan rumabh lestari dari segi aspek permasalahan praktis yang sering
dihadapi, strategi utama dan pengamalan keserasian strategi berkesan bagi penyelesaian masalah yang sering
dihadapi.

2 Kajian Literatur

e

Penerbit
M



443 Research in Management of Technology and Business Vol. 6 No. 1 (2025) p. 440-459

2.1 Konsep

2.1.1 Perumahan

Perumahan adalah satu komponen kehidupan yang dianggap penting kerana ia menyediakan tempat
perlindungan, keselamatan dan kemesraan serta termpat beristirehat (Henilane, 2016). Perumahan
merupakan salah satu elemen penting yang diperlukan oleh manusia pada masa kini dalam meningkatkan
kualiti hidup (Jabatan Perumahan Negara, 2018; Zainal, 2020). Ia juga menakrifkan kejayaan individu dan
perumahan lebih penting dimana ia satu keperluan keluarga dan pelaburan paling ekslusif oleh isi rumah
(Hashim, 2010; Ahmad, 2024).

2.1.2 Kelestarian Perumahan

Menurut Myers (2016), kelestarian perumahan merupakan integrasi dariapada prinsip-prinsip keberlanjutan
dalam perancangan, pembinaan dan pengurusan perumahan. Konsep ini juga disokong oleh Ofori (2015)
bahawa kelestarian bukan sahaja menumpukan pemenuhan keperluan tempat tinggal pada masa kini, tetapi
juga mempertimbangkan kesan jangka masa panjang terhadap alam sekitar dan kesejahteraan penghuni. Ia
termasuk dari segi reka bentuk, pengurusan air, penjimatan tenaga, pengurusan sisa, kesihatan dan
kesejahteraan (Ilias et al, 2010). Reka bentuk ini menekankan kecekapan tenaga yang baik yang dapat
mengurangkan pelepasan karbon disamping dapat mengurangkan kos (Gomez & Gasper, 2013).

2.1.3 Pengukuran Ekonomi Projek Pembinaan Perumahan

Konsep dasar pengukuran ekonomi merujuk kepada kaedah dan teknik yang digunakan menilai ekonomi
projek (Adamec, Janouskova & Hak, 2021). [a melibatkan penentuan dan pengukuran nilai ekonomi dari segi
kos, manfaat, dan impak sosial. Kesannya, menurut Zainal et al. (2019), pemaju perumahan dapat membuat
keputusan lebih baik berkenaan pelaburan yang dilakukan. Pengukuran ekonomi juga merangkumi penelitian
mengenai harga, pertukaran, dan pengagihan sumber ekonomi projek tersebut (Tajani & Morano, 2014).
Proses ini merujuk kepada pengumpulan data dan maklumat berkaitan nilai ekonomi suatu projek (Hafez et
al., 2023; Pezzey, 1989). la melibatkan pengiraan kos dan manfaat yang berkaitan dengan projek perumahan
lestari (Environmental and Energy Study Institute, 2017; Reddy, 2016). Dalam konteks ini, penilaian impak
sosial dan alam sekitar yang timbul daripada pembangunan projek tersebut (Jeddi, McCoy, & Hankey, 2019).

2.2 Kepentingan Pengukuran Ekonomi bagi Projek Perumahan

Menurut Mateus & Pinheiro (2010), kepentingan utama pengukuran ekonomi adalah untuk menilai kelayakan
projek. Melalui analisis biaya-manfaat (cost-benefit analysis), pemilik projek dapat menentukan sama ada
projek perumahan lestari tersebut berbaloi dari segi keuntungan jangka panjang (Laisy, 2014). Perbandingan
antara kos pembinaan dan manfaat yang diharapkan terlibat termasuk penjimatan kos melalui efisiensi tenaga
dan peningkatan nilai hartanah. Penilaian ini membantu memastikan bahawa sumber daya yang digunakan
dalam projek ini memberikan pulangan yang menguntungkan (Chang & Huang, 2005). Kedir & Hall (2021)
menjelaskan bahawa pengukuran ekonomi membantu pengurusan sumber daya yang lebih efisien. Pemaju
dapat merancang penggunaan sumber daya dengan lebih baik dengan mengidentifikasi kos langsung dan tidak
langsung, serta kos luar jangka termasuk penggunaan bahan binaan yang lestari, pengurangan pemborosan,
dan optimasi penggunaan tenaga dan mengurangkan impak negatif terhadap alam sekitar sejajar dengan
prinsip kelestarian.

2.3 Permasalahan Praktis Pengukuran Ekonomi Terhadap Projek Pembinaan Lestari

2.3.1 Masalah Penentuan Kos yang Tepat

Kumar (2018) membuktikan masalah kekurangan data dan transparansi, kos awal yang tinggi, kompleksiti
penilaian kos jangka panjang, kebolehcapaian dan ketersediaan bahan, serta kekangan pengetahuan dan
pendidikan adalah punca kepada masalah ketepatan kos. Malahan Moore & Doyon (2023) menunjukkan
kompleksiti penilaian kos jangka panjang juga menjadi cabaran. De Burca (2023) menegaskan penilaian kos
jangka panjang yang rumit memerlukan analisis kitaran hayat (LCA) yang komprehensif, yang melibatkan
penilaian impak bahan sepanjang pembangunan perumahan memerlukan kepakaran khusus. Harga bahan
binaan boleh berubah berdasarkan permintaan pasaran, perubahan dasar, atau kos pengeluaran, yang
menyukarkan ketepatan kos jangka panjang (Sinar Harian, 2022).

2.3.2 Kesukaran Mengukur Impak Jangka Panjang

Kebanyakan data yang ada mungkin hanya merangkumi tempoh masa yang singkat, yang tidak mencukupi
untuk memahami kesan jangka masa panjang (Rising et al., 2022). Selain itu, data yang diperlukan untuk
menilai impak ekonomi projek pembinaan perumahan berpunca dari pelbagai sumber yang berbeza tidak
mudah untuk digabung dan dianalisis secara menyeluruh (Manyika et al, 2017). Berdasarkan Ries et al,
(2006), proses ini rumit kerana memerlukan data sumber pembinaan dan penyelenggaraan, serta manfaat
ekonomi dalam penyediaan kualiti hidup penduduk mampan.

2.3.3 Masalah Keterbatasan Data

Ketiadaan data menyulitkan para peneliti dan analis untuk membuat penilaian yang akurat dan menyeluruh
mengenai efisiensi ekonomi serta keberlanjutan projek perumahan lestari (Ding, 2008). Tanpa data jangka
panjang fleksibel, sulit untuk mengevaluasi siasatan awal projek perumahan lestari benar-benar memberikan
manfaat ekonomi dan lingkungan yang diharapkan dalam jangka waktu yang lebih panjang. Kesulitan akses
data juga merupakan masalah signifikan. Disebabkan data tersebut tersebar dan tidak terintegrasi, proses
pembangunan menjadi sangat kompleks dan memakan waktu (Hensen & Lamberts, 2011).

2.3.4 Masalah Kekurangan Pengalaman dan Pengetahuan

Menurut Bakar, Cheen & Hassan (2011), pemaju perumahan lestari tidak sepenuhnya menyedari pentingnya
mengukur kesan lingkungan, sosial, dan ekonomi daripada projek pembinaan perumahan lestari. Tanpa
pemahaman yang mendalam tentang prinsip-prinsip keberlanjutan, pemaju perumahan mungkin kurang
motivasi melakukan analisis yang komprehensif atau mengambil langkah-langkah tambahan untuk
memperbaiki prestasi keberlanjutan projek yang mereka jalankan (Chan, Shafferr & Snape, 2004). Kekurangan
pendidikan formal atau pelatihan dalam praktis pengukuran ekonomi projek perumahan menyebabkan
pemaju kesulitan dalam menggunakan kaedah membuat keputusan yang tepat (Zainal et al., 2019).

2.3.5 Masalah Menilai Kesan Sosial-Ekonomi Jangka Panjang

Kesukaran dalam menilai kos dan faedah jangka panjang secara komprehensif. Pembangunan konvensional
cenderung memfokuskan pada kos awal pembangunan seperti kos bahan, tenaga buruh, dan peralatan (United
Nations, 2023). Namun, ini sering kali tidak mencerminkan kos jangka panjang yang mungkin timbul akibat
penggunaan sumber daya yang tidak lestari, pencemaran lingkungan, atau kesan sosial negatif (Manyika, 2017).
Sebaliknya, projek pembinaan lestari mempertimbangkan pembiayaan operasi, pemeliharaan, dan pembuangan
akhir, serta manfaat jangka masa panjang seperti penjimatan tenaga, air, dan pengurangan risiko lingkungan.

2.3.6 Masalah Perubahan Dasar dan Peraturan Projek

Perubahan dasar dan peraturan sering kali berlaku tanpa amaran yang mencukupi, mencipta suasana
ketidakpastian dan ketidakstabilan. Bagi pemaju, ketidakpastian ini boleh menjadi penghalang utama. Dalam
kajian Rahim et al. (2023), perancangan projek memerlukan kepastian peraturan agar setiap langkah dari
perancangan hingga pelaksanaan dapat dilakukan dengan lancar. Ketidakpastian yang berterusan boleh
menyebabkan kelewatan projek, peningkatan kos, dan dalam kes yang paling teruk, pembatalan projek.

2.3.7 Ketidakpastian Pasaran Projek Lestari

Pasaran bagi perumahan lestari masih berada di peringkat awal perkembangan. Tindakan ini menyebabkan
permintaan, harga, dan persaingan dalam pasaran tersebut sering kali tidak dapat diramalkan dengan tepat
(Dahliah, 2022). Akibatnya, menurut Hidayah et al (2018) pemaju menghadapi kesukaran meramalkan
pendapatan dan kos jangka panjang, yang merupakan elemen kritikal dalam perancangan dan pelaksanaan
projek. Permintaan perumahan lestari boleh berubah-ubah berdasarkan pelbagai faktor, termasuk perubahan
dalam keutamaan pengguna, dasar kerajaan, dan keadaan ekonomi global (Pérez-Sanchez, Velasco-Fernandez
& Giampietro, 2022; Bstieler & Gross, 2003).

2.4 Langkah Penyelesaian Praktis Pengukuran Ekonomi Terhadap Projek
Pembinaan Perumahan Lestari

2.4.1 Penggunaan Teknologi dan Alat Pengukuran Moden

Teknologi blockchain adalah mekanisme asas data lanjutan yang memungkinkan berbagi informasi secara
transparan dalam jaringan perniagaan. Asas data blockchain menyimpan data dalam blok yang dihubungkan
bersama dalam sebuah rantai. Data bersifat konsisten secara kronologis kerana tidak dapat menghapus atau

mengubah rantai tanpa konsensus dari jaringan (Lansiti & Lakhani, 2017). Akibatnya, pemaju dapat
menggunakan teknologi blockchain untuk membuat buku besar yang tidak dapat diubah atau tetap untuk
menjejak pesanan, pembayaran, dan transaksi lainnya. Sistem memiliki mekanisme bawaan untuk mencegah
entri transaksi yang tidak sah dan menciptakannya lebih konsistens dalam tampilan bersama Sustainable
Energy Development Authority Malaysia (2019).

2.4.2 Program Latihan dan Pendidikan Berterusan

Melalui kursus-kursus latihan dan seminar-seminar, pemaju dapat diajar tentang konsep-konsep terkini dalam
pembangunan perumahan lestari, seperti teknologi hijau, bahan binaan mampan, dan penilaian ekonomi
projek yang komprehensif (Filho et al, 2019). Program-program ini juga dapat menggalakkan kerjasama
antara pemaju yang berpengalaman dan yang baru, membolehkan mereka berkongsi pengalaman dan
pengetahuan (Rossiter & Smith, 2018).

2.4.3 Menganalisis Kajian Pasaran Secara Berkala

Kajian pasaran membolehkan pemaju perumahan lestari mendapatkan data terkini mengenai harga bahan
binaan lestari. Data ini penting untuk membuat keputusan yang berinformasi dan memastikan kos projek
kekal dalam anggaran yang ditetapkan (Pratini, 2022). Kajian pasaran perlu merangkumi perbandingan harga
antara pembekal dan analisis kos manfaat untuk bahan binaan yang berbeza (Zainal, Sofberi & Noh, 2021).
Menurut Sahlol et al. (2021), dengan memahami perbezaan harga dan manfaat bahan-bahan tertentu, pemaju
boleh memilih bahan yang menawarkan nilai terbaik dalam jangka panjang, bukan sahaja dari segi kos tetapi
juga dari segi keberkesanan dan kelestarian.

2.4.4 Kerjasama Strategik dengan Pembekal

Kerjasama strategik dengan pembekal juga membantu mengurangkan risiko kekurangan bekalan dan variasi
harga yang tidak dijangka. Dengan menjalin kerjasama yang kuat, pemaju boleh memastikan bahawa mereka
mempunyai akses kepada bekalan bahan binaan yang mencukupi pada setiap masa (Abdi & Williams, 2010).
Mahat, Mbatu & Vidalakis (2019) mendapati hubungan yang baik dengan pembekal juga dapat memastikan
bekalan bahan binaan yang konsisten dan berkualiti. Hal ini sangat penting dalam projek perumahan lestari di
mana kualiti bahan binaan memainkan peranan utama dalam memastikan keberkesanan dan kelestarian
projek.

2.4.5 Menilai Kesan Projek Terhadap Komuniti Setempat

Penetapan Penunjuk Prestasi Utama (KPI) adalah langkah pertama dalam mekanisma pemantauan berterusan.
KPI adalah alat penting yang membantu mengukur dan menilai keberkesanan projek berdasarkan aspek-
aspek kritikal seperti kualiti hidup, kesihatan awam, dan kesejahteraan ekonomi komuniti (Cakmak & Tezel,
2019). Berdasarkan penemuan Janjua, Sarker & Biswas (2021), dengan menetapkan KPI yang jelas dan
relevan, pemaju boleh memantau perkembangan projek perumahan lestari dan kesannya terhadap komuniti
dengan lebih berkesan. KPI perlu dikaji dan disesuaikan secara berkala untuk memastikan ia tetap relevan
dengan keadaan semasa.

2.4.6 Pelaburan Teknologi dan Inovasi Pembangunan Lestari

Pelaburan dalam bahan binaan hijau juga merupakan komponen penting dalam membangunkan perumahan
lestari. Bahan binaan hijau seperti penggunaan bahan daur ulang, bahan penyerap haba, dan penyelesaian
landskap mesra alam dapat mengurangkan kesan negatif kepada alam sekitar dan meningkatkan kualiti udara
dalam bangunan (Liu et al, 2022). Kajian daripada Ayarkwa et al (2022) mendapati pelaburan dalam
penyelesaian digital untuk mengukur dan melaporkan prestasi kelestarian adalah satu lagi aspek yang
penting. Penyelesaian digital seperti penggunaan sensor [oT (Internet of Things) dan platform analitik data
membolehkan pemantauan secara terus-menerus terhadap prestasi kelestarian projek (Kineber, 2024).

2.4.7 Kerjasama dengan Industri

Menurut Kamaruddin, Adul Hamid & Rohaizam (2019). kerjasama industri membolehkan pemaju perumahan
lestari untuk mengakses data dan maklumat yang lebih komprehensif. Melalui perkongsian data antara
pemaju lain dan penyelidik, pemaju dapat memperoleh pandangan yang lebih menyeluruh tentang trend
industri, keperluan pasaran, dan pencapaian kelestarian dalam projek-projek yang sedia ada. Kajian oleh
Jones, Smith & Williams (2018) dalam "Collaborative Data Sharing in Sustainable Housing Development"

menunjukkan bahawa perkongsian data mengenai prestasi kelestarian dapat membantu pemaju mengenal
pasti titik kelemahan dan peluang untuk penambahbaikan.

2.5 Hubungan antara Permasalahan dengan Strategi Penyelesaian Praktis
Pengukuran Ekonomi Terhadap Projek Pembinaan Perumahan Lestari

Hubungan antara permasalahan dengan langkah penyelesaiannya dirangka untuk menangani dan
mengurangkan permasalahan dalam praktis pengukuran ekonomi terhadap projek pembinaan perumahan
lestari. Oleh itu, langkah penyelesaian yang dilaksanakan adalah relevan dengan permasalahan praktis
pengukuran ekonomi terhadap projek pembinaan perumahan lestari. Untuk menjamin bangunan perumahan
yang berkualiti dan mengikut kos yang ditetapkan, penyediaan laporan dan pemantauan berkala perlu
amalkan oleh setiap pemaju perumahan bagi memastikan projek perumahan lestari yang dijalankan dalam
keadaan yang baik (Dahliah, 2022). Hubungan amalan pengukuran ekonomi dalam projek perumahan lestari
dengan masalah data kos adalah signifikan (Jarrahi, 2024). Hubungan amalan ini dapat menentukan kos bagi
perbelanjaan terhadap projek tersebut dari awal hingga akhir supaya projek perumahan lestari yang dijalankan
tidak melebihi kos peruntukan yang telah diambil kira pada peringkat awalan (Dahliah, 2022). Hubungan baik
antara pemaju dan pembekal juga memainkan peranan yang penting dalam perlaksanaan praktis pengukuran
ekonomi terhadap projek perumahan lestari. Kajian ini mendapati terdapat hubungan signifikan antara
praktis dengan langkah ini kerana analisis mendapati hubungan amalan perolehan data adalah signifikan
dengan komunikasi antara pemegang taruh yang berkesan (Pereira, 2009). Secara rumusan, kupasan
menunjukkan tiada kajian dilakukan berdasarkan analisis hubungan antara permasalahan dengan alternatif
penyelesaian terhadap praktis pengukuran ekonomi projek pembinaan perumahan lestari. Oleh itu, masih
tiada kajian yang menganalisis hubungan antara masalah dengan langkah penyelesaian adalah wajar
dilakukan untuk melengkapkan hasil kajian ini.

3 Kaedah Penyelidikan

3.1 Reka Bentuk Kajian

Kaedah kuantitatif dipilih dengan mengedarkan borang soal selidik kepada pemaju perumahan (mengikut
bilangan projek) yang terpilih di negeri Selangor. Data dianalisis dengan menggunakan perisian SPSS versi
11.5 untuk mendapatkan peratusan, min dan kolerasi bagi mencapai dapatan data dari statistik deskriptif
(Arkkelin, 2014).

3.2 Pengumpulan Data

Kajian ini melibatkan data primer dan sekunder. Data primer diperolehi daripada hasil soal selidik kepada
responden melalui pengedaran secara bersemuka dan secara atas talian melalui aplikasi seperti WhatsApp,
Telegram, Twitter, Facebook dan juga e-mel kepada pihak responden. Data sekunder digunakan untuk
memperoleh maklumat praktis pengukuran ekonomi, permasalahan dan stategi penyelesaian masalah praktis
pengukuran ekonomi terhadap projek pembinaan perumahan lestari.

3.2 Persampelan

Kajian ini tertumpu kepada populasi pihak pemaju perumahan. Saiz populasi adalah mengikut bilangan projek
yang berjalan pada tahun semasa kerana ia memberikan gambaran yang lebih tepat tentang tahap aktiviti dan
kapasiti pemaju (Memon et al.,, 2020; Kementerian Perumahan dan Kerajaan Tempatan, 2021). Sebanyak 61
buah projek perumahan lestari yang berdaftar di bawah Persatuan Pemaju Perumahan & Hartanah (REHDA)
pada tahun 2024 di negeri Selangor dan oleh itu saiz populasi juga berjumlah 61 buah syarikat. Menurut
Krejcie dan Morgan (1970), saiz sampel yang terlibat ialah 52 syarikat pemaju projek perumahan lestari.

3.2.2 Kaedah Kajian

Kaedah kuantatif dipilih bagi mendapatkan segala maklumat yang bertujuan untuk mencapai objektif kajian
ini. Satu set borang soal selidik berstruktur telah dibangunkan bagi pencapaian objektif kajian. Terdapat tiga
bahagian iaitu Bahagian A, Bahagian B dan Bahagian C. Bahagian A adalah melibatkan soalan berkaitan
demografi responden yang mengandungi jantina, umur, kaum, kelayakan akademik tertinggi dan pengalaman
perkhidmatan responden dalam bidang pembinaan. Bahagian B pula adalah mengenai permasalahan
perlaksanaan praktis pengukuran ekonomi terhadap projek pembinaan perumahan lestari. Sebaliknya,
Bahagian C adalah soalan berkaitan alternatif bagi penyelesaian permasalahan tersebut. Skala Likert 5 mata
bagi menilai tahap persetujuan daripada pemaju telah dipilih kerana ia mempunyai nilai kebolehpercayaan

yang tinggi, menawarkan responden pelbagai pilihan dan akhirnya jawapan yang ditanda adalah jawapan
terbaik (Konting, 2004). Skala Likert 5 mata ini terdiri daripada lima pilihan jawapan yang terdiri daripada
Sangat Tidak Setuju (1), Tidak Setuju (2), Tidak Pasti (3), Setuju (4) dan Sangat Setuju (5).

3.2.3 Kajian Rintis

Tujuan kajian rintis dijalankan untuk menentukan kesesuaian soalan yang dikemukakan kepada responden
kajian ini. Junaidi & Jailani (2010) mengatakan saiz sampel kajian rintis memadai dengan memenuhi tujuan
perbincangan awal yang berkesan tentang ujian iaitu hanya dalam lingkungan 6 hingga 9 orang sahaja. Maka,
berdasarkan penyataan ini, kajian telah memutuskan bahawa sampel kajian rintis adalah seramai 10 syarikat
pemaju perumahan sebagai jumlah yang fleksibel dan mendapat hasil ujian yang lebih tepat (Lewis et al.,
2021; Whitehead, 2015). Data yang diperolehi daripada 10 responden ini diinterprestasi dengan nilai Alpha
Cronbach bagi mengukur tahap kebolehpercayaan soalan. Berdasarkan Jadual 1, nilai Alpha yang diperolehi
ialah 0.9620. Maka soalan dalam borang soal selidik yang dibangunkan menunjukkan tahap kebolehpercayaan
berada pada tahap yang baik, tinggi dan berkesan kerana menghampiri nilai 1.0000 (Connelly, 2011).

Jadual 1 Ujian kebolehpercayaan

Soalan Responden Nilai Alpha Cronbach
85 10 0.9620

3.3 Analisis Data

3.3.1 Analisis Deskriftif Frekuensi

Analisis ini mengukur kekerapan data tiga bahagian iaitu Bahagian A (demografi), B (permasalahan praktis
pengukuran ekonomi) dan C (alternatif penyelesaian permasalahan perlaksanaan praktis pengukuran
ekonomi). Perisian SPSS digunakan membantu persembahkan dapatan dalam bentuk peratusan. Dapatan
dirumuskan sebagai tahap kekerapan majoriti atau sebaliknya bagi elemen demografi.

3.3.1 Analisis Deskriftif Min

Analisis min digunakan untuk mempersembahkan huraian kuantitatif dalam bentuk yang boleh disimpulkan.
Kajian menggunakan Skala Likert yang sama di bahagian B dan C untuk menilai tahap persetujuan pemaju.
Perisian SPSS digunakan membantu persembahkan dapatan dalam bentuk peratusan bagi sekaligus
menganalisis keputusan dan membuat kesimpulan serta menepati penganalisaan Objektif 1 dan 2 iaitu darjah
kedudukan atau keutamaan. Jadual 2 menunjukkan interprestasi tahap min yang membantu menyimpulkan
dapatan kekerapan secara indeks purata.

Jadual 2 Interprestasi tahap min (Azhar & Mahamod, 2018)

Skor Min Tahap Interprestasi Min

1.00-2.99 Rendah (Tidak Setuju/Tidak Membantu/Tidak Puas Hati/Tidak/Kadangkala/Tidak Pasti)
3.00-3.99 Sederhana (Setuju/Membantu/Puas Hati)

4.00-5.00 Tinggi (Sangat Setuju/Berpuas Hati Sepenuhnya/Sangat Membantu)

3.3.3 Analisis Kolerasi

Kaedah ini digunakan bagi pencapaian Objektif 3 bagi mengukur kekuatan dan arah hubungan pembolehubah.
la penting dalam menentukan sama ada dan cara pembolehubah dikaitkan, tanpa membuat kesimpulan
hubungan sebab-akibat. Ujian normaliti yang didapati dalam kajian ini sebanyak 0.001 iaitu kurang daripada
0.050. Maka keputusan ini ditafsirkan sebagai taburan normal menurut Razali & Wah (2011). Oleh itu, pekali
Pearson Kolerasi dijadikan asas pengiraan hubungan untuk mencapai objektif ketiga antara dua
pembolehubah iaitu permasalahan dan strategi praktis ekonomi. Penarafan pekali indeks korelasi (nilai r) iaitu
menilai tahap hubungan dan hipotesis ditunjukkan dalam Jadual 3. Perisian SPSS digunakan bagi
mempersembahkan hasil pengiraan korelasi bagi pembolehubah terpilih.

Jadual 3 Pekali skala penilaian indeks kolerasi (Pallant, 2007)

Saiz Kolerasi (1) Tahap Hubungan Hipotesis
0.91 hingga 1.00 Sangat Kuta
0.71 hingga 0.90 Kuat
0.51 hingga 0.70 Sederhana Hi
0.31 hingga 0.50 Lemah
0.01 hingga 0.30 Sangat Lemah
0.00 Tiada Kolerasi Ho
4 Keputusan dan Perbincangan

Sejumlah 52 set borang soal selidik telah diedarkan kepada pemaju perumahan lestari dan berjaya
memperolehi 46 set yang dikembalikan lengkap. Peratusan maklum balas responden adalah sebanyak 88.46%.
Maka, proses analisis data boleh diteruskan kerana telah melebihi peratus fleksibel analisis statistik iaitu
sebanyak 30% maklum balas responden (Kaliyadan & Kulkarni, 2019).

4.1 Latar Belakang Responden

Jadual 4 menunjukkan rumusan analisis data Bahagian A. Peratusan responden majoriti adalah kaum lelaki iaitu
63.00% yang mewakili 29 orang. Peratusan responden yang mempunyai tahap pendidikan tertinggi adalah di
peringkat Diploma iaitu sebanyak 41.30% dengan 19 orang. Diikuti dengan responden yang majoriti bergiat
aktif dalam industri pembinaan antara 6 hingga 10 tahun dengan 43.50% iaitu sebanyak 20 orang. Kekerapan
tertinggi responden adalah memegang jawatan sebagai Jurutera Awam yang mewakili 43.50% (20 orang).

Jadual 4 Analisis deskriptif frekuensi latar belakang responden

Demografi Frekuensi Peratusan (%)

Jantina

Lelaki 29 63.00
Perempuan 17 37.00
Tahap Pendidikan

STPM 3 6.52

Sijil Kemahiran 6 13.00
Diploma 19 41.30
ljazah Sarjana Muda 14 30.40
Sarjana / Ph.D 4 8.70

Tempoh Aktif Dalam Industri

Pembinaan 1-5 tahun 15 32.60
6-10 tahun 20 43.60
11-20 tahun 4 8.70
21 tahun ke atas 7 15.20
Jawatan

Pengurus Projek 6 13.00
Jurutera Awam 20 43.50
Juru Ukur Bahan 7 15.20
Juru Akaun 8 17.40
Pengurus Harta Tanah 5 10.90

4.2 Praktis Pengukuran Ekonomi Projek Pembinaan Perumahan Lestari

Analisis Objektif 1 diukur menggunakan analisis deskriptif dengan mengukur nilai min seperti dalam Jadual 2.
Dapatan analisis dalam Jadual 5 menunjukkan purata rumusan mengenai pemahaman mengenai praktis
pengukuran ekonomi terhadap projek pembinaan perumahan lestari. Purata responden yang menyatakan
praktis pengukuran ekonomi terhadap projek pembinaan perumahan lestari adalah pada tahap persetujuan
“tinggi” iaitu kedudukan 1 hingga 10. Bagi praktis menilai keuntungan projek berada pada tahap persetujuan
“tinggi” yang mempunyai nilai paling tinggi dengan purata (min) sebanyak 4.5870. Diikiuti praktis
meningkatkan peluang kejayaan projek berada pada tahap “tinggi” dengan nilai min 4.4565. Praktis
menentukan kesan sosial berada tahap “sederhana” yang mempunyai nilai paling rendah dengan purata
sebanyak 3.6957. Jumlah purata untuk keseluruhan responden bagi paktis pengukuran ekonomi perumahan

lestari adalah 4.2935 iaitu pada tahap persetujuan “tinggi”.

Jadual 5 Analisis deskriptif min praktis pengukuran ekonomi perumahan lestari

No Perkara Purata (min) Tahap Persetujuan Kedudukan
Praktis Pengukuran Ekonomi Perumahan Lestari 4.2935 Tinggi
1 Menilai ekonomi projek 4.4348 Tinggi
2 Menentukan kos projek 4.4348 Tinggi 3
3 Menilai manfaat perlaksanaan projek dalam jangka 4.1087 Tinggi 9
panjang
4 Menentukan kesan sosial 3.6957 Sederhana 10
5 Menilai keuntungan projek 4.5870 Tinggi 1
6 Merancang keefisienan sumber bahan binaan lestari 4.2826 Tinggi 7
7 Membantu membuat keputusan penggunaan 4.2609 Tinggi 8
teknologi
8 Membantu membuat keputusan dalam reka bentuk 4.3043 Tinggi 6
bangunan
9 Menganalisis strategi pemasaran dalam jangka 4.3696 Tinggi 5
panjang
10  Meningkatkan peluang kejayaan projek 4.4565 Tinggi 2

4.3 Dapatan Kajian Permasalahan Utama Praktis Pengukuran Ekonomi

Analisis dapatan utama Objektif 1 ditunjukkan dalam Jadual 6. Min tertinggi kekurangan pengalaman dan
pengetahuan dalam praktis pengukuran ekonomi terhadap perumahan lestari sebanyak 4.4619. Selain itu, nilai
min terendah merupakan ketidaktentuan kos yang tepat dimana nilai min sebanyak 4.1863 dengan tahap
persetujuan “tinggi” dan berada pada tahap kedudukan 7. Manakala, item kedua tertinggi adalah perubahan
dasar dan peraturan projek dengan tahap persetujuan “tinggi” dengan nilai min sebanyak 4.4068. Secara
keseluruhannya, masalah utama praktis pengukuran ekonomi terhadap perumahan lestari adalah kekurangan
pengalaman dan pengetahuan berdasarkan Jadual 6. Hal ini selari dengan dapatan Arif et al. (2012) yang
mengatakan bahawa tanpa pengetahuan yang memadai tentang cara menggunakan dan menginterpretasikan
data dari alat-alat ini, hasil analisis menjadi tidak tepat atau tidak relevan. Hasil analisis yang kompleks
seringkali memerlukan pemahaman yang mendalam untuk ditafsirkan dengan benar dan diterjemahkan ke
dalam tindakan yang betul. Tanpa keterampilan ini, pemaju mungkin kesulitan dalam mengambil keputusan
yang tepat untuk meningkatkan efisiensi ekonomi dan keberlanjutan projek yang mereka jalankan.

Jadual 6 Analisis deskriptif min permasalahan praktis pengukuran ekonomi

No. Permasalahan Praktis Purata (min) Tahap Persetujuan Kedudukan
Kekurangan Pengalaman Dan Pengetahuan 4.4619 Tinggi 1
1 Kekurangan pengalaman. 4.6304 Tinggi 1
2. Kekurangan pengetahuan am. 4.5435 Tinggi 2
3. Kekurangan pengetahuan teknikal 4.4130 Tinggi 3
4. Ketidakbiasaan membina perumahan lestari. 4.2609 Tinggi 4
Perubahan Dasar dan Peraturan Projek 4.4068 Tinggi 2
1. Analisis data tambahan. 4.5652 Tinggi 1
2. Pengumpulan data tambahan. 4.5435 Tinggi 2
3. Pertambahan kos projek 4.5217 Tinggi 3
4. Penulisan laporan kerja tidak lengkap 4.4565 Tinggi 4
5 Ketidakstabilan perubahan dasar projek 4.3261 Tinggi 5
6 Ketidakpastian perubahan dasar projek. 4.2174 Tinggi 6
7. Sukar meyakinkan ahli pasukan projek. 42174 Tinggi 6
Ketidakpastian Pasaran 4.3695 Tinggi 3
1. Persaingan dalam pasaran. 4.5652 Tinggi 1
2. Ketidakpastian permintaan. (4.4783 Tinggi 2
3. Ketidakpastian pelaburan dalam projek. 4.2826 Tinggi 3
4. Kesukaran meramal pendapatan. 4.1522 Tinggi 4
Keterbatasan Data 4.3315 Tinggi 4
1. Pengambilan data tidak lengkap. 4.5217 Tinggi 1
2. Pengumpulan data yang lama. 4.3913 Tinggi 2
3. Kesukaran pengambilan data. 4.2391 Tinggi 3
4. Penyulitan membuat analisis data. 4.1739 Tinggi 4
Kesukaran Mengukur Impak Jangka Panjang 4.3206 Tinggi 5
1. Ambil tempoh masa yang lama. 4.4348 Tinggi 1
2. Ketiadaan data yang mencukupi. 4.3913 Tinggi 2
3. Kekurangan teknologi pengukuran. 4.3043 Tinggi 3
4. Kesukaran proses teknikal. 4.1522 Tinggi 4

Kesulitan Menilai Kesan Sosial-Ekonomi Jangka 4.2173 Tinggi 6

Panjang
1. Kesukaran menilai faedah jangka panjang. 4.4130 Tinggi 1
2. Kesulitan tafsir nilai tambah lestari 4.3478 Tinggi 2
3. Ketidakpastian bajet jangka panjang. 4.3043 Tinggi 3
4. Kesukaran menilai kos jangka panjang. 4.2826 Tinggi 4
5. Ketidakpastian manfaat projek jangka panjang. 4.1304 Tinggi 5
6. Kegagalan mengukur kesan sosial. 4.0217 Tinggi 6
7. Kegagalan mengukur nilai lingkungan 4.0217 Tinggi 6

Ketidaktentuan Kos yang Tepat 4.1863 Tinggi 7
1. Ketidaktentuan pasaran. 4.4130 Tinggi 1
2. Ketidakstabilan data. 4.3478 Tinggi 2
3. Maklumat kos awalan yang tinggi. 4.2826 Tinggi 3
4. Kekurangan data. 4.2391 Tinggi 4
5. Kerumitan penilaian kos jangka masa panjang. 4.0652 Tinggi 5
6. Ketersediaan info bahan binaan. 4.0652 Tinggi 5
7. Kebolehcapaian info bahan binaan. 3.8913 Sederhana 7

4.4 Dapatan Kajian Strategi Penyelesaian Utama bagi Praktis Pengukuran Ekonomi
terhadap Projek Pembinaan Perumahan Lestari

Jadual 7 menunjukkan rumusan analisis data objektif kedua. Min tertinggi ialah pemantauan berterusan dan
sistematik sebanyak 4.5253. Manakala nilai min terendah merupakan pelaburan dalam teknologi dan inovasi
dimana nilai min sebanyak 4.3608 dengan tahap persetujuan “tinggi” dan berada pada tahap kedudukan 7.
Strategi kedua tertinggi pula adalah program latihan dan pendidikan berterusan dengan tahap persetujuan
“tinggi” dengan nilai min sebanyak 4.5000. Secara rumusan, strategi penyelesaian utama praktis pengukuran
ekonomi terhadap projek pembinaan perumahan lestari adalah pemantauan berterusan dan sistematik.
Realitinya strategi ini mampu memastikan projek yang dijalankan dalam keadaan yang baik dan berkualiti
seperti yang dirancangkan dalam jadual. Dapatan ini selari dengan kajian Cakmak & Tezel (2019) iaitu
membantu mengukur dan menilai keberkesanan projek berdasarkan aspek-aspek kritikal seperti kualiti
hidup, kesihatan awam, dan kesejahteraan ekonomi komuniti.

Jadual 7 Analisis deskriptif min permasalahan praktis pengukuran ekonomi

No. Strategi Penyelesaian Purata (min) Tahap Persetujuan Kedudukan
Pemantauan Berterusan dan Sistematik 45253 Tinggi 1
1. Ukur tahap kerja projek. 4.6957 Tinggi 1
2. Kurangkan risiko kos. 4.6739 Tinggi 2
3. Nilai keberkesanan projek. 4.5652 Tinggi 3
4.  Eakkan sebarang kerja tambahan. 45217 Tinggi 4
5. Kenalpasti masalah dengan cepat. 4.3478 Tinggi 5
6.  Analisis kualiti setempat. 4.3478 Tinggi 5
Program Latihan dan Pendidikan Berterusan 4.5000 Tinggi 2
1. Sedia latihan teknikal ekonomi. 4.6087 Tinggi 1
2. Sedialatihan TQM. 4.5870 Tinggi 2
3. Sedia kursus produktiviti kerja, 45217 Tinggi 3
4.  Sedia Kemahiran komunikasi. 4.5000 Tinggi 4
5. Sedia kursus membuat Keputusan. 4.2826 Tinggi 5
Kerjasama Strategik Dengan Pembekal 4.4945 Tinggi 3
1.  Mantapkan hubungan yang erat. 4.6522 Tinggi 1
2. Adakan platform komunikasi. 45217 Tinggi 2
3. Amalkan sistem pengurusan rantaian bekalan. 4.4783 Tinggi 3
4. Buatanalisis variasi harga bahan bersama. 4.3261 Tinggi 4
Kerjasama Industri 4.4945 Tinggi 3
1. Akses komprehensif data. 4.6304 Tinggi 1
2. Sedia platform komunikasi. 4.5870 Tinggi 2
3. Akses maklumat tepat. 4.5217 Tinggi 3
4. Jalin hubungan “win-win”. 4.2391 Tinggi 4
Mengkaji dan Menganalisis Pasaran Secara Berkala 4.4913 Tinggi 5
1. Analisis harga bahan binaan semasa. 47174 Tinggi 1
2. Kaji kehendak sebenar permintaan. 4.5000 Tinggi 2
3. Analisis upah buruh semasa. 4.5000 Tinggi 2
4. Kaji kemampuan sediakan unit rumah. 4.4783 Tinggi 4
5. Analisis trend semasa, 4.2609 Tinggi 5
Penggunaan Teknologi dan Alat Pengukuran Moden 4.4278 Tinggi 6
1.  Gunaplatform data mudah disimpan. 4.6087 Tinggi 1

2. Gunaalat ukur mudah diakses. 4.4652 Tinggi 2
3. Gunateknologi kesan risiko. 4.4565 Tinggi 3
4. Gunateknologi kecekapan data. 4.3478 Tinggi 4
5. Gunateknologi blockchain. 4.2609 Tinggi 5
Pelaburan Dalam Teknologi dan Inovasi 4.3608 Tinggi 7
1. Peroleh platform data lebih cepat. 4.5652 Tinggi 1
2. Gunateknologi alam sekitar. 4.4783 Tinggi 2
3. Suntik kos pelihara alam sekitar. 4.4130 Tinggi 3
4. Amalkan operasi lestari. 42174 Tinggi 4
5. Amalkan dron di tapak projek. 4.1304 Tinggi 5

4.5 Dapatan Kajian Hubungan antara Permasalahan Utama dengan Strategi
Penyelesaian Utama Praktis Pengukuran Ekonomi Projek Perumahan Lestari

Analisis kolerasi adalah bedasarkan panduan Jadual 3. Panduan ini digunakan bagi menguji hipdtesis kajian ini
iaitu hubungan permasalahan utama dengan strategi penyelesaian utama praktis pengukuran ekonomi
terhadap projek pembinaan perumahan lestari oleh pemaju perumahan di Selangor. Proses analisis dijalankan
dengan memilih 3 pembolehubah kedudukan utama bagi setiap aspek masalah praktis pengukuran ekonomi
terhadap projek pembinaan perumahan lestari. Menurut McCombes et al,, (2022) Pembolehubah ini dipilih
adalah kerana mempunyai hasil persetujuan yang tinggi oleh responden dan menjadikan perkara tersebut
yang paling penting bagi mencapai objektif kajian ini iaitu mengenalpasti darjah keutamaan hubungan.

Analisis menunjukkan bahawa masalah utama “Kesulitan Mentafsir Nilai Tambah Lestari” dengan
strategi penyelesaian utama “Memperoleh Platform Data Lebih Cepat” merupakan nilai kekuatan Hi paling
tinggi dengan nilai kolerasi (r) 0.620 dengan nilai signifikan (p) sebanyak 0.001. Seterusnya masalah utama
“Ketidaktentuan Pasaran” dengan strategi penyelesaian utama “Memperoleh Platform Data Lebih Cepat”
merupakan nilai kekuatan H1 paling lemah dengan nilai kolerasi (r) 0.001 dengan nilai signifikan (p) sebanyak
0.995. Selain itu, masalah utama “Mengambil Tempoh Masa yang Lama” dengan strategi penyelesaian utama
“Mengambil Tempoh Masa yang Lama” dengan strategi penyelesaian utama “Menyuntik Kos Pelihara Alam
Sekitar” merupakan nilai kekuatan Ho paling tinggi dengan nilai kolerasi (r) -0.167 dengan nilai signifikan (p)
sebanyak 0.269. Seterusnya, masalah utama “Maklumat Kos Awalan yang Tinggi” dengan strategi penyelesaian
utama “Mengukur Tahap Kerja Projek” merupakan nilai kekuatan Ho paling lemah dengan nilai kolerasi (r) -
0.003 dengan nilai signifikan (p) sebanyak 0.985. Jadual 8 merupakan dapatan kajian bagi masalah utama
dengan strategi penyelesaian utama dengan hubungan kolerasi tertinggi. Secara rumusannya analisis Objektif
3 ditunjukkan dalam Jadual 8 yang dibentangkan dalam bentuk matriks tahap hubungan.

Objektif ketiga kajian ini telah tercapai melalui penggunaan kaedah soal selidik yang dilaksanakan
terhadap pemaju perumahan di negeri Selangor. Analisis hasil kajian menunjukkan bahawa soal selidik
berjaya mencapai objektif kajian yang bertujuan untuk mengkaji hubungan antara masalah utama dan strategi
penyelesaian masalah dalam praktis pengukuran ekonomi terhadap projek pembinaan perumahan lestari.
Hasil kajian ini juga berjaya mengenalpasti sama ada hubungan antara masalah utama dengan strategi
penyelesaian masalah utama tersebut adalah berkait atau tidak. Dapatan kajian menunjukkan bahawa
hubungan antara masalah utama, iaitu "Kesukaran menilai faedah jangka panjang", dengan strategi utama
"Memantapkan hubungan yang erat dengan pembekal” mencatatkan nilai kekuatan positif yang paling tinggi.
Penemuan ini selaras dengan kajian oleh Martin et al, (2016), yang menekankan bahawa hubungan yang baik
dengan pembekal dapat memastikan bekalan bahan binaan yang konsisten dan berkualiti, sekali gus
mengurangkan risiko kekurangan bekalan dan variasi harga yang tidak dijangka. Oleh itu, garis panduan untuk
memantapkan hubungan dengan pembekal dapat diklasifikasikan sebagai satu langkah strategik yang penting
dalam pengukuran ekonomi bagi projek pembinaan perumahan lestari.

Selanjutnya, hubungan antara masalah utama "Mengambil tempoh masa yang lama" dengan strategi
utama "Menyuntik kos pelihara alam sekitar" mencatatkan nilai kekuatan negatif tertinggi. Penemuan ini
konsisten dengan kajian oleh Liu et al, (2022), yang menyatakan bahawa penggunaan bahan binaan hijau
dapat mengurangkan impak alam sekitar dan memberikan persekitaran yang lebih sihat serta selesa untuk
penghuni. Kajian ini mengesahkan bahawa masalah utama dan strategi penyelesaian berkaitan dengan
pengukuran ekonomi dalam projek perumahan lestari mempunyai hubungan yang erat dan saling bergantung
antara satu sama lain. Oleh itu, setiap masalah utama dan strategi penyelesaian permasalahan yang utama
yang pelaksanaan perlu dilihat sebagai saling berkait untuk mencapai kejayaan dalam projek pembinaan
perumahan lestari, seperti yang dijelaskan dalam kerangka hubungan yang ditunjukkan dalam Rajah 1.

Jadual 8 Matriks tahap hubungan antara masalah utama dengan strategi penyelesaian masalah utama
praktis pengukuran ekonomi projek pembinaan perumahan lestari

Statesi penyelesaian m_salah utama bagi prakiis jenzuioiran ekononi terk: dap projek pembingan penimahan lestar.

5 Kesimpulan

Secara keseluruhannya, kajian ini menunjukkan bahawa kesukaran dalam menilai faedah jangka panjang
merupakan isu yang paling ketara dalam amalan pengukuran ekonomi bagi projek pembinaan perumahan
lestari. Kesukaran ini timbul kerana amalan pembangunan konvensional lebih tertumpu pada kos awal yang
melibatkan bahan binaan, tenaga kerja, dan peralatan, tanpa mengambil kira kos jangka panjang yang lebih
kompleks seperti impak negatif terhadap alam sekitar, pencemaran, serta ketidaktentuan sosial akibat
penggunaan sumber daya yang tidak lestari. Sebaliknya, projek perumahan lestari lebih holistik dengan
mempertimbangkan aspek pembiayaan jangka panjang, termasuk kos operasi, pemeliharaan, serta pembuangan
akhir, sambil menilai manfaat jangka panjang seperti penjimatan tenaga, penggunaan air yang efisien, dan
pengurangan risiko alam sekitar. Dalam menangani masalah ini, pelaksanaan strategi yang berfokus pada
pemantapan hubungan rapat dengan pembekal menjadi amat penting, kerana ia bukan sahaja memastikan
bekalan bahan binaan yang berkualiti dan konsisten, tetapi juga memainkan peranan utama dalam memastikan
ketahanan dan keberkesanan projek lestari. Keseluruhan hubungan antara isu utama dan strategi penyelesaian
ini saling berkait rapat, dan seperti yang digambarkan dalam Rajah 1, kerangka ini memberikan panduan yang
jelas kepada pihak pemaju untuk memberi penekanan kepada masalah utama serta penyelesaian yang efektif,
sekali gus meningkatkan kecekapan pengukuran ekonomi dalam projek pembinaan perumahan lestari.

Praktis Pengukuran

Ekonomi Projek Perumahan
Lestari

Kesulitan Menilai
Kesan Sosial-
Ekonomi Jangka
Panjang

Kesukaran menilai faedah
jangka panjang
. Kesulitan tafsir nilai tambah
lestari
. Ketidakpastian bajet jangka
panjang

1. Mantapkan hubungan
yang erat

3.Peroleh platform data
lebih cepat

5.Amalkan sistem
pengurusan rantaian
bekalan

2.Guna teknologi kesan

risiko.

4.Analisis upah buruh

semasa

6.Guna platform data

mudah disimpan

Rajah 1 Kerangka hubungan antara masalah utama dengan strategi penyelesaian utama dalam praktis
pengukuran ekonomi terhadap projek pembinaan perumahan lestari

